
sþ. 306. Tillaga til þingsályktunar [157. mál]
um raforkusölu á framleiðslukostnaðarverði til orkufreks iðnaðar.

Flm.: Páll Pétursson, Ingvar Gíslason.

Alþingi ályktar að eftirleiðis sé óheimilt að gera samninga um raforkusölu til
orkufreks iðnaðar nema þeir séu þannig úr garði gerðir að tryggt sé að ætíð sé
greitt meðalframleiðslukostnaðarverð fyrir heildarframleiðslu raforku í landinu,
þannig að öruggt sé að íslendingar þurfi aldrei að greiða niður orkuverð til orku-
freks iðnaðar.

Þessi trygging sé þannig úr garði gerð að verðlag raforku sé endurskoðað ár-
rega og samninga sé óheimilt að gera til mjög langs tíma.

Greinargerð.
Dapurleg reynsla af samningum þeim, sem íslendingar hafa gert um sölu á raf-

orku til orkufreks iðnaðar, gerir það brýna nauðsyn að Alþingi taki af skarið um
það að þannig sé óheimilt að leggja drög að samningum. Það hefur verið leiðarljós
íslenskra samningamanna að reikna út af mikilli bjartsýni orkuverð frá hverju
orkuveri, sem í byggingu hefur verið, fyrir sig og gera síðan samninga til mjög
langs tíma um sölu á mestallri orkunni á því verði sem þeir vonuðu að hægt yrði
að framleiða hana í orkuverinu og verðjafna við eldri virkjanir sem afskrifaðar
voru. Að sjálfsögðu hafa orkuver in sífellt orðið dýrari, orka frá Sigölduvirkjun
dýrari en frá Búrfellsvirkjun, Hrauneyjarfossvirkjun verður dýrari en Sigöldu-
virkjun og orka frá Kröfluvirkjun kann að verða nokkru dýrari í framleiðslu en
ráðherra spáði þegar hafist var handa um framkvæmdir við Kröflu. Þessari þróun
valda ýmsar ástæður. Verðbólga hefur verið í veröldinni, vaxtakjör sífellt óhag-
stæðari, hagkvæmustu virkjunarvalkostirnir væntanlega teknir fyrst, ófyrirsjáanleg
atvik geta hent í náttúrunni, þannig að næsta virkjun verður dýrari þeirri seinustu.

Samningar þeir, sem gerðir hafa verið - meira að segja við fyrirtæki í eigu út-
lendinga, hafa verið á þá lund að raforkunotendur hafa fyrr en varir verið farnir
að greiða niður raforkuverðið til stóriðjunnar. Svo er nú komið, að orkuverð til
stóriðju er hér verulega lægra en í nálægum löndum, t. d. helmingi lægra en í Noregi.

Norðmenn hafa í undirbúningi löggjöf um orkusölu Statskraftverkene til orku-
freks iðnaðar, og gera þeir ráð fyrir ákveðnu lágmarksverði (áætlað 6 aurar 1. 1.
1976 við stöðvarvegg) og breytist það síðan árlega samkvæmt kostnaðarbreytingum.
(Sjá St. prp. nr. 81 - 1975-76 Om pris og andre vilkár for Statskraftverkenes
Ieverínger av kraft til kraftkrevende industri. Til rádning fra Industridepartementet
av 9. jan. 1976 godkjent ved kongelig resolusjon samme dag. (Foredraget af stats-
rád Ingvald Ulveseth). Enn fremur Innst. S. nr. 211. Innstilling fra industrikomitéen
fra 11. mars 1976).

Þrátt fyrir það að norðmenn ákveði lágmarksverð á stóriðjuraforku svo miklu
hærra en Íslendingar gera samninga um, þá er raforkuverð í Noregi samkvæmt
upplýsingum Sambands ísl. rafveitna 11. 1. 1976 til heimilisnotkunar 5.29 kr. kwst.,
en á Íslandi (meðaltal á landinu) 12.54 kr. kwst. og heildsöluverð í júní 1976 miðað
.við 100 gwst. og 4501) stunda nýtingartíma í Noregi 1.89 kr. á móti 3.28 á íslandi.

Flm. telja, að þetta ástand sé óviðunandi og óhjákvæmilegt sé að Alþingi setji
reglur sem tryggi það að aldrei geti komið til þess að almennir notendur greiði
niður raforkuverð til orkufreks iðnaðar og glati þannig því hagræði sem við ættum
að geta haft af okkar dýrmætu orkulindum.


